
MINTAQALAR IQTISODIYOTINING 
RIVOJLANISH HOLATINI BAHOLASH: TAHLIL 

VA USTUVOR YO‘NALISHLAR

Ilmiy rahbar:
F.Umarov 

TDIU, Mintaqaviy iqtisodiyot kafedrasi dosenti 

Annotatsiya: Ushbu maqola O‘zbekiston Respublikasida xorijiy investitsiyalarni jalb qilish orqali mintaqaviy ijtimoiy-iqtisodiy 
rivojlanishni ta’minlash strategiyalariga bag‘ishlangan. Maqolada xorijiy investitsiyalarni jalb qilishning ahamiyati, ularning 
iqtisodiyot va ijtimoiy sohalarga ta’siri statistik ma’lumotlar va ilmiy tahlillar asosida yoritiladi. “Yangi O‘zbekistonning 
taraqqiyot strategiyasi (2022-2026)” hamda “O‘zbekiston – 2030” dasturlari doirasida amalga oshirilayotgan islohotlar 
tahlil qilinadi. Xalqaro tajriba va zamonaviy yondashuvlar asosida mintaqalarni ijtimoiy-iqtisodiy rivojlantirish bo‘yicha 
takliflar ishlab chiqiladi.

Kalit soʻzlar: xorijiy investitsiyalar, ijtimoiy-iqtisodiy rivojlanish, mintaqaviy iqtisodiyot, tashqi savdo, yashil iqtisodiyot, 
raqamli iqtisodiyot, islohotlar, statistik ma’lumotlar, O‘zbekiston – 2030 strategiyasi, davlat-xususiy sheriklik.

Abstract: This article examines strategies for ensuring regional socio-economic development in the Republic of Uzbekistan 
through the attraction of foreign investments. The study highlights the importance of foreign investment and its impact 
on the economy and social sectors based on statistical data and scientific analysis. It also reviews reforms implemented 
within the “New Uzbekistan Development Strategy (2022-2026)” and the “Uzbekistan – 2030” program. Drawing on 
international experience and modern approaches, the article provides recommendations for enhancing regional socio-
economic development.

Key words: foreign investments, socio-economic development, regional economy, foreign trade, green economy, digital 
economy, reforms, statistical data, Uzbekistan – 2030 strategy, public–private partnership.

Аннотация: Статья посвящена стратегиям обеспечения регионального социально-экономического развития 
Республики Узбекистан посредством привлечения иностранных инвестиций. В работе раскрывается значимость 
иностранных инвестиций, их влияние на экономику и социальную сферу на основе статистических данных и 
научных анализов. Рассматриваются проводимые реформы в рамках стратегий «Новый Узбекистан (2022-2026)» 
и «Узбекистан – 2030». На основе международного опыта и современных подходов представлены рекомендации 
по развитию региональной социально-экономической политики.

Ключевые слова: иностранные инвестиции, социально-экономическое развитие, региональная экономика, 
внешняя торговля, зелёная экономика, цифровая экономика, реформы, статистические данные, стратегия 
Узбекистан – 2030, государственно-частное партнерство.

Yarashev Mirkomil
TDIU, “Iqtisodiyot” fakulteti I-75 gurux talabasi

K I R I S H
O‘zbekiston Respublikasi so‘nggi yillarda xorijiy investitsiyalarni jalb qilish orqali mintaqaviy ijtimoiy-iqtisodiy 

rivojlanishni ta’minlashga qaratilgan keng ko‘lamli islohotlarni amalga oshirmoqda. Xorijiy investitsiyalar iqtisodiy 
o‘sishni rag‘batlantirish, yangi ish o‘rinlari yaratish, infratuzilmani modernizatsiya qilish va aholi farovonligini 
oshirishda muhim omil hisoblanadi. Ushbu maqola xorijiy investitsiyalarni jalb qilishning mintaqaviy iqtisodiyotga 
ta’sirini ilmiy tahlillar va statistik ma’lumotlar asosida ko‘rib chiqadi hamda xalqaro tajribaga asoslangan takliflar 
beradi. Xorijiy investitsiyalar iqtisodiyotga zamonaviy texnologiyalarni joriy etish, eksport salohiyatini oshirish 
va ijtimoiy infratuzilmani rivojlantirish orqali ijobiy ta’sir ko‘rsatadi.

Bundan ko‘rinib turibdiki, xorijiy investitsiyalarni faol jalb etish iqtisodiy o‘sish va rivojlanish uchun hal qiluvchi 
ahamiyatga egadir. Shu bois, davlatimiz rahbari tomonidan investitsiya, sanoat va eksportga bevosita mas’ul 
bo‘lgan vazirliklar, idoralar, uyushmalar, chet eldagi vakolatxonalar hamda hudud rahbarlarining investitsiya 
yo‘nalishiga mas’ul o‘rinbosarlari ushbu sohada olib borayotgan ishlari yetarli emasligi alohida ta’kidlab o‘tildi. 
O‘zaro bog‘langan va dinamik global iqtisodiyotda investitsiyalarni keng jalb qilish iqtisodiy farovonlikni oshirish 
bilan birga davlatlar uchun strategik yo‘nalishga aylanib bormoqda.

Barqaror me’yoriy-huquqiy bazadan tortib innovatsion rag‘batlantirishgacha, malakali ishchi kuchini 
tayyorlashdan texnologik yutuqlarni qamrab olishgacha, investitsiyalarni jalb qilish yaxlit yondashuvni talab 
qiladi. Xorijiy investitsiyalarni jalb qilishning nozik jihatlarini ochib berish, mustahkam, dinamik va global 
miqyosda raqobatbardosh investitsiya muhiti yaratish alohida muhim ahamiyat kasb etadi. XXI asr bozorining 
bugungi kunda jadal o‘sib borayotgan tendensiyalarini kuzatar ekanmiz, investitsiyalarni jalb qilish masalasi 
kun tartibidagi eng muhim masalalardan biri bo‘lib qolayotgani ayon bo‘ladi [9]. Bu esa biznes va tadbirkorlikni 
rivojlantirish uchun zarur bo‘lgan muhitni shakllantirishga qat’iy ehtiyoj tug‘diradi.

Mazkur maqola investitsiyalarni keng jalb qilish mexanizmlarini o‘rganib, mamlakatning turli mintaqalariga 
investitsiyalar jalb etish samaradorligini ta’minlovchi asosiy omillarni tahlil qiladi.

M A V Z U  O I D  A D A B I Y O T L A R  S H A R H I
Investitsiyalarni jalb qilish va mazkur yo‘nalishda samaradorlikka erishish mexanizmlari bo‘yicha bir qator 

olimlar ilmiy izlanishlar olib borgan. Xususan, avstraliyalik olim A. M. Imod “To‘g‘ridan to‘g‘ri xorijiy investitsiyalar: 
nazariya, dalil va amaliyot” risolasini yozgan. Ushbu kitobda to‘g‘ridan to‘g‘ri xorijiy investitsiyalar nazariyalari, 
empirik dalillari va amaliy oqibatlari haqida to‘liq ma’lumot berilgan. Unda to‘g‘ridan to‘g‘ri investitsiyalarning 
motivlari, ularning qabul qiluvchi mamlakatlarga ta’siri va tegishli siyosiy masalalar qamrab olingan.

Amerikalik iqtisodchi olim, professor M. Klein hamda Janubiy Koreya biznes kolleji xalqaro biznes kafedrasi 
assistenti G. Kvon tomonidan “Infratuzilmaga to‘g‘ridan to‘g‘ri xorijiy investitsiyalarni jalb qilish: nega bunchalik 
qiyin?” mavzusida ilmiy tadqiqot olib borilgan. Mazkur tadqiqotda to‘g‘ridan to‘g‘ri xorijiy investitsiyalarni jalb 
qilish bilan bog‘liq muammolar va imkoniyatlar o‘rganilgan [9].

Shuningdek, Klemson universiteti Moliyaviy innovatsiyalar va barqarorlik markazi direktori Jerald P. Dvayer 
hamda Michigan universiteti yuridik fakulteti huquq professori S. Vikramaditya Khanna tomonidan yozilgan 
“To‘g‘ridan to‘g‘ri xorijiy investitsiyalar: keng qamrovli qo‘llanma” asarida xorijiy investitsiyalar mohiyati, ularning 
iqtisodiy o‘sishga ta’siri va investitsiyalar ortidagi iqtisodiy nazariyalar atroflicha yoritilgan.

Bundan tashqari, Jozef E. Stiglitz, Anil K. Gupta, Vijay Govindarajan va Xaiyan Vang kabi olimlar 
tomonidan ham to‘g‘ridan to‘g‘ri xorijiy investitsiyalarni o‘zlashtirish, biznes va davlatlarning global ustunlikka 
erishish strategiyalari bo‘yicha qator ilmiy ishlar amalga oshirilgan. Ushbu tadqiqotlarda investitsiyalar, global 
raqobatbardoshlik va strategik rivojlanish masalalari alohida e’tibor bilan o‘rganilgan [9].

Shuningdek, ilmiy tadqiqotlarda statistik baholash masalalari hamda xorijiy investitsiyalarni innovatsion 
iqtisodiyotga jalb etishning o‘ziga xos jihatlari bir qator mahalliy olimlarning – Yo. Abdullayev, N. Soatov, A. 
Ayubjonov, B. Utanov, A. B. Vaxobov, A. A. Sotvoldiyev, D. E. G‘ozibekov, Q. B. Xoshimov, Sh. I. Mustafakulov, 
A. S. Azizov va F. U. Umarov – ilmiy izlanishlarida keng tahlil qilingan.

T A D Q I Q O T  M E T O D O L O G I YA S I
Maqolada abstrakt-mantiqiy tahlil, analiz va sintez, iqtisodiy tahlil, induksiya va deduksiya, kuzatish, tizimli 

yondashuv, sabab va oqibat, zamon va makon, qiyoslash, korrelyatsiya va regressiya, sinergetik tahlil, kabi 
usullardan foydalanilgan.

T A H L I L  V A  N A T I J A L A R
Jahon iqtisodiyotining dinamik manzarasida investitsiyalarni jalb qilish iqtisodiy rivojlanishni rag‘batlantirishda 

hal qiluvchi rol o‘ynaydi. Mamlakatlar va mintaqalar ichki hamda xorijiy investitsiyalarni jalb qilish, o‘sishni 
rag‘batlantirish, ish o‘rinlari yaratish va infratuzilmani yaxshilash uchun turli mexanizmlardan foydalanmoqda.

Bugungi kunda investitsiyalarni jalb qilishning asosiy omillaridan biri barqaror iqtisodiy siyosatning 
mavjudligidir. Investorlar hukumat qoidalari, soliqqa tortish tizimi va pul-kredit siyosatida bashoratlilik va izchillikni 
afzal ko‘radi. Shaffof hamda investorlar uchun qulay tartibga solish muhitini yaratgan davlatlar ko‘pincha xorijiy 
investorlar e’tiborini jalb etadi. Bunga qo‘shimcha ravishda, rivojlangan infratuzilma investitsiyalar uchun muhim 
omildir. Investorlar zamonaviy transport tarmoqlari, samarali logistika va yetarli kommunal xizmatlarga ega 
hududlarga ustuvorlik beradi. Infratuzilma loyihalariga sarmoya kiritayotgan davlatlar nafaqat to‘g‘ridan to‘g‘ri 
investitsiyalarni jalb qiladi, balki biznes operatsiyalari uchun qulay ekotizim yaratadi. Bilimli va malakali ishchi 
kuchi esa bugungi iqtisodiyotda eng qimmatli resurslardan biri hisoblanadi.

So‘nggi yillarda davlatimiz rahbari Shavkat Miromonovich Mirziyoyev tomonidan olib borilayotgan oqilona 
siyosat natijasida mamlakatimizning investitsion jozibadorligini oshirish, investorlar uchun qulay ishbilarmonlik 
muhitini yaratish yo‘nalishida bir qator amaliy ishlar amalga oshirildi. Natijada hududlarda yirik investitsiya 
loyihalari ishga tushirilmoqda, yangi ish o‘rinlari yaratilmoqda, aholining turmush sharoitlari yaxshilanmoqda va 
eng muhimi – Yangi O‘zbekistonning yangi investitsiya muhiti shakllandi. Bugungi kunda xorijiy investorlarning 
mamlakatimizga qiziqishi ortib borayotgani ham buning isbotidir.

2024-yil 18-yanvar kuni davlatimiz rahbari tomonidan investitsiyalar va eksport masalalariga bag‘ishlangan 
selektor yig‘ilishi o‘tkazilgan bo‘lib, unda mazkur yo‘nalishdagi muammolar, vazifalar hamda kamchiliklar tanqidiy 
ruhda ko‘rib chiqildi. Prezidentning matbuot kotibi Sherzod Asadov ma’lumotiga ko‘ra, yig‘ilishda joriy murakkab 
vaziyatda investitsiya va eksport bo‘yicha tizimli tahlil yetishmayotgani, asosiy bozorlarimizdagi devalvatsiya 
jarayonlari, logistika muammolari hamda global ziddiyatlar sabab eksport qisqargani qayd etildi. Shuningdek, 
Investitsiya vazirligi va tarmoq rahbarlari eksport bozorlarini diversifikatsiya qilish bo‘yicha o‘z vaqtida zarur 
choralarni ko‘rmagani ta’kidlandi [9].

Davlatimiz rahbari tizimdagi kamchiliklarni sanab o‘tar ekan, so‘nggi olti yilda mamlakatga qariyb 50 
milliard dollar xorijiy investitsiya kirgani haqida hisobotlar berilayotgan bo‘lsada, ushbu investitsiyalarning 
YAIMga, qo‘shilgan qiymatga va eksportga ta’siri yetarlicha o‘rganilmayotganini alohida qayd etdi. Masalan, 
o‘tgan yili YAIM ham, sanoat hajmi ham 6 foizga o‘sgan bo‘lsada, tovarlar eksportida kutilgan darajada o‘sish 
kuzatilmagan. Hududlarda esa moliyalashtirish to‘liq yakunlangan 8 trillion so‘mlik mingdan ortiq loyiha hali 
ham ishga tushirilmagan. Mamlakatimiz sertifikatlarini tan olish bo‘yicha hamon biror davlat bilan kelishuvga 
erishilmagan.

Xalqaro moliya tashkilotlari bilan qiymati 480 million dollarlik 5 ta loyiha bo‘yicha kelishuv imzolanganiga 
1-2 yil bo‘lgan bo‘lsada, amalda o‘zlashtirish ishlari boshlanmagani ham ta’kidlangan. Bundan tashqari, ikki yil 
oldin tashkil etilgan to‘g‘ridan to‘g‘ri investitsiyalar jamg‘armasiga 1 milliard dollar xorijiy investitsiya jalb qilish 
bo‘yicha belgilangan rejalar to‘liq bajarilishi shartligi ko‘rsatib o‘tilgan.

Statistik ma’lumotlarga ko‘ra, 2024-yilda O‘zbekistonning yalpi ichki mahsuloti (YAIM) 6,5 foiz ga o‘sib, 115 
milliard dollar ga yetgan, xorijiy investitsiyalar hajmi esa 1,6 barobar oshib, 35 milliard dollarni tashkil etgan. 
Shuningdek, 2020-2024-yillar davomida 10 milliard dollarlik 242 ta yirik loyiha ishga tushirilgan bo‘lib, 100 
mingdan ortiq yangi ish o‘rinlari yaratilgan [15].

Masalan, Qoraqalpog‘iston Respublikasida 2020-2022-yillarda 523 million dollarlik xorijiy investitsiyalar 
jalb qilinib, 1 359 ta loyiha orqali 17,5 mingta yangi ish o‘rni yaratilgan. Bu loyihalar natijasida mintaqaning 
eksport hajmi 15 foizga oshgan bo‘lib, bu hududda ijtimoiy-iqtisodiy barqarorlikni mustahkamlashga xizmat 
qilgan. 2022-yilda qabul qilingan strategiyada 2026-yilgacha 120 milliard dollar, shu jumladan 70 milliard dollar 
xorijiy investitsiya jalb qilish rejalashtirilgan.

Asosiy islohotlar quyidagilardan iborat:
• Soliq va bojxona islohotlari: 2023-yilda qo‘shilgan qiymat solig‘i 15 foizdan 12 foizga, 2025-yilda foyda 

solig‘i 20 foizdan 15 foizga pasaytirildi.
• Huquqiy kafolatlar: 2017-yilda valyuta konvertatsiyasining liberallashtirilishi investorlar uchun foyda 

repatriatsiyasini osonlashtirdi.
• Davlat-xususiy sheriklik (DXSh): energetika, transport va sog‘liqni saqlash sohalarida 14 milliard dollarlik 

DXSh loyihalari boshlandi.
Mazkur strategiya mintaqaviy iqtisodiyotni diversifikatsiya qilish hamda ijtimoiy infratuzilmani rivojlantirishga 

qaratilgan bo‘lib, 2024-yilga kelib, 50 ta tumanga 100 million dollardan ortiq investitsiya yo‘naltirilgan. 22 ta 
erkin iqtisodiy zonada 589 ta korxona 42 trillion so‘mlik mahsulot ishlab chiqargan. Masalan, Navoiy viloyatida 
2022-2024-yillar davomida 1,2 milliard dollarlik 45 ta loyiha ishga tushirilgan bo‘lib, bu sanoat ishlab chiqarishini 
20 foizga oshirgan.

Iqtisodiyot va ijtimoiy sohani rivojlantirish uchun 2025-yil yanvar-sentabr oylarida barcha moliyalashtirish 
manbalari hisobidan 443,6 trillion so‘m asosiy kapitalga investitsiyalar o‘zlashtirildi. Ushbu ko‘rsatkich 
2024-yilning mos davriga nisbatan 15,2 foiz ga oshgan (1-2-rasmlar) [15].

1-rasm. Moliyalashtirish manbalari bo‘yicha asosiy kapitalga investitsiyalar

2025-yil yanvar-sentabr oylarida jami 34,5 mlrd dollar xorijiy investitsiya va kreditlar o‘zlashtirilgan bo‘lsa, 
ulardan yangi asosiy fondlarni yaratishga qaratilgan asosiy kapitalga xorijiy investitsiya va kreditlar 24,9 mlrd 
dollar yoki 318,3 trln so‘mni tashkil etdi.

2-rasm. Hududlar kesimida xorijiy investitsiya va kreditlar, mlrd so‘m

Qoraqalpog‘iston Respublikasida 2020-2022-yillarda 523 million dollarlik xorijiy investitsiyalar jalb qilinib, 
1 359 ta loyiha orqali 17,5 mingta yangi ish o‘rni yaratildi. Ushbu loyihalar natijasida mintaqaning eksport 
hajmi 15 foizga oshib, ijtimoiy-iqtisodiy barqarorlikni mustahkamladi. 2022-yilda qabul qilingan strategiya xorijiy 
investitsiyalarni jalb qilishda muhim yo‘nalishlarni belgilab berdi. Strategiyada 2026-yilgacha 120 milliard dollar, 
shu jumladan 70 milliard dollar xorijiy investitsiya jalb qilish rejalashtirilgan.

Asosiy islohotlar:
• Soliq va bojxona islohotlari: 2023-yilda qo‘shilgan qiymat solig‘i 15 foizdan 12 foizga, 2025-yilda foyda 

solig‘i 20 foizdan 15 foizga pasaytirildi.
• Huquqiy kafolatlar: 2017-yilda valyuta konvertatsiyasining liberallashtirilishi xorijiy investorlar uchun 

foydani repatriatsiya qilishni osonlashtirdi.
• Davlat-xususiy sheriklik (DXSh): energetika, transport va sog‘liqni saqlash sohalarida 14 milliard dollarlik 

DXSh loyihalari boshlandi.
Ushbu strategiya mintaqaviy iqtisodiyotni diversifikatsiya qilish va ijtimoiy infratuzilmani rivojlantirishga 

qaratilgan. 2024-yilga kelib, 50 ta tumanga 100 million dollardan ortiq investitsiya yo‘naltirildi. 22 ta erkin 
iqtisodiy zonada 589 ta korxona 42 trillion so‘mlik mahsulot ishlab chiqardi. Masalan, Navoiy viloyatida 
2022-2024-yillarda 1,2 milliard dollarlik 45 ta loyiha ishga tushirildi, bu esa mintaqada sanoat ishlab chiqarishini 
20 foizga oshirdi [15].

2019-yilda qabul qilingan “Yashil iqtisodiyotga o‘tish strategiyasi” mintaqalarda ekologik barqarorlikni 
ta’minlashga xizmat qildi. Strategiyada 2026-yilgacha iqtisodiyotning energiya samaradorligini 20 foizga 
oshirish va issiqxona gazlari chiqindilarini 20 foizga kamaytirish belgilangan. 2024-yilda qayta tiklanuvchi 
energiya manbalariga 2 milliard dollar investitsiya kiritildi, bu esa mintaqalarni xorijiy investorlar uchun yanada 
jozibador qildi (3-rasm) [15].

Raqamli iqtisodiyot sohasida tuman statistika bo‘limlarida ma’lumotlarni raqamlashtirish va elektron raqamli 
imzo tizimi joriy etildi. Bu esa investitsiya loyihalarini monitoring qilish jarayonini soddalashtirdi va investorlar 
ishonchini oshirdi.

Quyidagi statistik ko‘rsatkichlar xorijiy investitsiyalarning iqtisodiyotga ta’sirini namoyon etadi:
• 2024-yilda xorijiy investitsiyalar hajmi 35 milliard dollarga yetib, 2020-yilga nisbatan 2,3 barobar o‘sdi.
• 2020-2024-yillarda 100 mingdan ortiq yangi ish o‘rni yaratildi, ayniqsa Qoraqalpog‘iston va Farg‘ona 

viloyatlarida.
• Eksport hajmi 27 milliard dollarga yetdi, eksport qiluvchi korxonalar soni 6 500 tadan 12 mingtagacha 

oshdi.
• 2020-2024-yillarda sanoat ishlab chiqarish hajmi 2,5 baravar o‘sdi; YAIMdagi ulushi 24,2 foizdan 28 

foizga ko‘tarildi.

3-rasm. O‘zbekiston Respublikasida iqtisodiy faoliyat turlari bo‘yicha asosiy kapitalga xorijiy investitsiya va kreditlar

Xalqaro tajribaga asoslangan holda, quyidagi takliflar mintaqaviy ijtimoiy-iqtisodiy rivojlanishni 
jadallashtirishga xizmat qiladi: Singapur va BAA tajribasiga asoslanib, erkin iqtisodiy zonalar sonini ko‘paytirish 
va ularga soliq imtiyozlarini kengaytirish. Xitoyning “Bir kamar, bir yo‘l” tashabbusiga integratsiya orqali 
transport-logistika infratuzilmasini rivojlantirish. 

Mintaqalarda texnoparklar va startap akseleratorlari tashkil etish orqali xorijiy texnologik kompaniyalarni 
jalb qilish. Qayta tiklanuvchi energiya loyihalariga investitsiyalarni ko‘paytirish, masalan, quyosh va shamol 
energiyasi loyihalariga 5 milliard dollar jalb qilish. Investitsiya loyihalarini boshqarish uchun blokcheyn va sun’iy 
intellektga asoslangan platformalarni joriy etish. 

Xorijiy investitsiyalar O‘zbekistonning mintaqaviy ijtimoiy-iqtisodiy rivojlanishida muhim rol o‘ynamoqda. 
“Yangi O‘zbekiston” va “O‘zbekiston – 2030” strategiyalari doirasida amalga oshirilgan islohotlar iqtisodiy 

o‘sish, ish o‘rinlari yaratish va infratuzilmani modernizatsiya qilishga xizmat qildi. Statistik ma’lumotlar 2024-
yilda xorijiy investitsiyalarning 35 milliard dollarga yetganini va 100 mingdan ortiq yangi ish o‘rinlari yaratilganini 
tasdiqlaydi [8]. 

Xalqaro tajribani hisobga olgan holda, erkin iqtisodiy zonalar, logistika tarmog‘i va yashil texnologiyalarni 
rivojlantirish orqali mintaqalar raqobatbardoshligi va aholi farovonligi yanada oshiriladi.

X U L О S А  V A  T A K L I F L A R
Investitsiya siyosati samaradorligini baholash mintaqaviy iqtisodiy o‘sishning miqdoriy va sifat 

ko‘rsatkichlariga asoslanishi kerak. Eng muhim ko‘rsatkichlar qatoriga yalpi hududiy mahsulot (YAHM) o‘sishi, 
bandlik darajasi, aholi daromadlari dinamikasi, shuningdek korxonalarning innovatsion faollik darajasi kiradi.

O‘zbekistonda investitsiya loyihalarini qo‘llab-quvvatlash mexanizmlari maxsus agentliklar va hududiy 
rivojlantirish jamg‘armalari orqali allaqachon shakllantirilgan. Biroq mavjud amaliyot investitsiyalar uchun 
ustuvor tarmoqlarni aniqroq belgilash, shuningdek loyihalarni monitoring qilish va baholash mexanizmlarini 
takomillashtirish zarurligini ko‘rsatmoqda.

Investitsiya siyosatini rivojlantirish istiqbollari investitsiyalarni boshqarishda raqamli texnologiyalarni 
joriy etish, tartib-taomillarning shaffofligini oshirish hamda davlat va biznes hamjamiyati o‘rtasidagi muloqotni 
kengaytirish bilan bog‘liq. Bu nafaqat qo‘shimcha investitsiyalarni jalb qilish, balki ularning yuqori samaradorligini 
ta’minlash hamda mintaqaviy rivojlanishning strategik muammolarini hal qilishga xizmat qiladi.

O‘zbekistonning mintaqaviy investitsiya siyosati hududiy rivojlanish bilan hamohang bo‘lishi zarur. 
Strategiyalar quyidagilarni o‘z ichiga olishi lozim:

a) hududlar kesimida investitsiyalarni rag‘batlantirish;
b) davlat-xususiy sheriklikni rivojlantirish;
c) mahalliy boshqaruv tuzilmalarining salohiyatini oshirish;
d) siyosat oqibatlarini baholash;
e) hududiy investitsiyalarni rag‘batlantirish agentliklarini tashkil etish;
f) investitsiya turlarini diversifikatsiya qilish (masalan, yashil energiya, raqamli iqtisodiyot);
g) orqada qolayotgan hududlarda kichik va o‘rta biznes subyektlarining moliyalashtirishdan foydalanish 

imkoniyatlarini kengaytirish.
Shunday qilib, O‘zbekistonda investitsiya siyosatini amalga oshirishning nazariy va amaliy jihatlari tahlili 

shuni ko‘rsatadiki, barqaror mintaqaviy iqtisodiy o‘sishga erishish kompleks va tizimli yondashuvni talab qiladi. 
Mavjud mintaqaviy muammolarni hal qilish hamda iqtisodiyotning innovatsion rivojlanishini rag‘batlantirishga 
qaratilgan investitsiyalarni jalb qilish va ulardan foydalanish sohasidagi davlat siyosatini optimallashtirish 
alohida ahamiyat kasb etadi.

